
Ipfi ḽiṅwe na ḽiṅwe ḽi tevhelaho ndi 
ngoho. Khetshi tshifhambano! Ndi nga 
si zwifhe nahone arali nda zwifha ndi 
ḓo ḽa thunzi!

Khaladzi anga muhulwane, Zandi, 
na nṋe ri funesa u tamba ngadeni. Ri 
tambela thopheni na u gwa madindi o 
tsaho.

Zandi ene o kalula u fhira nṋe. Nṋe ndi 
ḓola tshikha zwanḓani na milenzheni 
fhedzi. Zandi u tswukadza zwoṱhe. 
U tswukadza mavhudzi na zwanḓa 
zwawe. U tswukadza hafhu na ningo 
yawe.

Mme anga vha ri, “Ndi tshifhinga tsha u 
ṱamba vhoinwi vhavhili!” 

Fhedzi Zandi ha funi uya. “Malusi,” u 
ralo kha nṋe, “Nṋe ndi khou 
sala henefha!”

Fhedzi ndi funa mapulo a tshisibe. Ndi a huṱa nda bvisa tshikha milenzheni 
yanga. Ndi a huṱa nda huṱa. Zwi a takadza.

Zwenezwo Zandi a mbo dzhena. “Malusi,” u ralo, “a ni ofhi Ḓithu ḽa 
Bafuni?”

“A hu na Ḓithu ḽa Bafuni na luthihi,” Nda sea.

“Ina, ḽi hone,” u ralo Zandi. “Ḽi ḓa nga bulini ḽa u bvisa maḓi nahone ḽi na 
zwanḓa zwiraru na maṱo maṋa. Nahone a hu na zwine Ḓithu ḽa Bafuni ḽa 
takalela nga nnḓa ha u ḽa vhana vho kunaho.”

Zwo ralo nṋe ndi a ofha. Khamusi nazwino Ḓithu ḽa Bafuni ḽi hone. 

Zandi a mwemwela zwihulu, “Ee, Malusi. Ḓiphiṋeni nga u ṱamba!” U bva 
bafurumu a mbo ya mmbeteni. 

“Ni songo ofha, Malusi,” Ndi khou amba ndi ndoṱhe. “A hu na tshithu tshi 
no pfi Ḓithu ḽa Bafuni.” 

Ai, zwa mbo itea! 
Mathomoni ha 
pfala mubvumo wo 
fholaho wa u nga u 
khou xaxadza. Ha 
mbo pfala mutshemo 
na mubvumo wa 
thopheni na mubvumo 
u ṱavhanyaho. 
Mafheleloni tshiṅwe 
tshithu tsha mbo 
thunyuluwa u bva bulini 
ḽa u bvisa maḓi: ḒITHU 
ḼA BAFUNI!

Ndi sa athu ita tshithu, 
Ḓithu ḽa Bafuni ḽa 
poidza maṱo aḽo mahulu 
maṋa nahone ḽa amba 
nga ipfi ḽidenya, ḽi 
ngaho ḽi maḓini, “A si 
inwi o tshikhafhalaho. 

Ndi khaladzi aṋu, a si zwone? U dzulela u 
amba zwi si zwavhuḓi nga nṋe – nahone a si 
zwa vhukuma. A hu na Maḓithu a Bafuni 
a no takalela u ḽa vhana.”

“Zwa vhukuma?” Ndi ralo ndi tshi 
khou pfa ndo vhofholowa.

“Na luthihi,” hu sea Ḓithu 
ḽa Bafuni. “Na Ḓithu ḽa 
Bungani na Ḓithu ḽa 
Shawarani ha takaleli u 
ḽa fhedzi vhana vho 
tswukalaho, vha 
yaho u eḓela vha 
songo ṱamba!”

Evho, hai! Zwino 
Zandi! 

KHA VHA SUMBEDZE VHUKONI!KHA VHA SUMBEDZE VHUKONI!
Olani tshifanyiso tsha Zandi a tshi vhonala o tswukala nahone o tshuwa. 
Olani ḓithu ḽi ofhisaho ḽo ima tsini hawe. Olani bulo ḽa tshipitshi u bva 
mulomoni wa ḓithu ni ṅwale zwine na humbula uri ḓithu ḽo amba kha Zandi 
ngomu ha bulo.

“Ni songo tsha fhedza tshifhinga,” hu amba Ḓithu ḽa Bafuni. “Ḓadzani 
ngilasi ya maḓi nga u ṱavhanya nahone ni gidime nga hune ni nga kona ni 
tshi ya lufherani lwa Zandi.”

Nda swika zwavhuḓi nga 
tshifhinga – Ḓithu ḽa 
Mmbeteni ḽi tshi 
khou ṱoḓa u mila 
Zandi. “Ḓithu, 
ṱutshela 
kule!” Nda 
vhidzelela. 
Zwenezwo 
nda mbo 
shela maḓi 
muvhilini 
woṱhe wa 
khaladzi anga.

Ndo kona. Ndo tsireledza Zandi kha 
Ḓithu ḽa Mmbeteni! Nahone hezwi ndi 
zwine nda vhudza Mme anga musi vha 
tshi mmbudzisa uri ndi ngani ndo shela 
ngilasi ya maḓi kha khaladzi anga. A thi 
ḓivhi uri vha a zwi tenda naa. Fhedzi ipfi 
ḽiṅwe na ḽiṅwe ḽazwo ndi ngoho. Khetshi 
tshifhambano! Ndi nga si zwifhe, nahone 
nda zwifha ndi ḓo ḽa thunzi!

TshifanyisoTshifanyiso
Olani tshifanyiso tsha nḓila ye na vha ni tshi ḓo vha ni ngayo arali no vha 
no tamba matopeni na Zandi na Malusi.

VhutsilaVhutsila
Ni vhona u nga Ḓithu ḽa Bungani na Ḓithu ḽa Shawarani dzi fana na mini? 
Shumisani zwithu zwi sa tsha shumiswaho zwi ngaho mabogisi a makumba, 
zwitibo zwa maboḓelo, makhadibogisi, rolo dza thishu, rolo dza thavhula ya 
bammbiri khathihi na guḽuu, pennde na bammbiri ni ite Ḓithu ḽa Bungani na 
Ḓithu ḽa Shawarani.

KushumeleKushumele
Anetshelani tshiṱori tshi seisaho nga ha tshisibe tshi suvhaho na zwiambaro.

U VhalaU Vhala
Humbulani nga zwe zwa itea kha tshiṱori ni fhindule mbudziso. Ṱoḓani 
zwidodombedzwa kha tshiṱori uri zwi ni thuse. 

 L Ni humbula uri Zandi u a tenda uri hu na Ḓithu ḽa Bafuni? 
 L Ni humbula uri o ri mini kha Malusi musi a tshi mu shela nga maḓi a re 
kha ngilasi? 

 L Ni humbula u nga mme a Malusi vho mu tenda musi a tshi ṱalutshedza 
zwo itaho uri a mu shele nga maḓi?

U ṄwalaU Ṅwala
Itani tshithu tshine tsha fana na Ḓithu ḽa Mmbeteni. Olani tshifanyiso tsha 
nḓila ine ya vha ngayo ni tshi fhedza ni ṱalutshedze uri tshi fana na mini, 
mibvumo ine tsha i ita na hune tsha dzula hone, uri muthu a tshi ḓivhe nga u 
ṱavhanya musi a tshi tshi vhona. 

